
 ‹‹ՀՀ հարկադիր վերադարձող քաղաքացիների վերաինտեգրմանն ուղղված առաջնային աջակցության պետական ծրագրի մասին›› ՀՀ կառավարության որոշման նախագծի վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ   առողջապահության նախարարություն
	1. Հավելված 1-ի 3-րդ կետի 1.1 ենթակետի 2-րդ պարբերությունը շարադրել հետևյալ բովանդակությամբ. «առողջապահական ծառա​​յու​թյուն​ների, մասնավորապես՝ պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների ցանկի և պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող բնակչության սոցիալապես անապահով ու առանձին (հատուկ) խմբերում ընդգրկված անձանց բժշկական օգնության և սպասարկման կազմակերպման մեխանիզմ​ների»:
	Ընդունվել է:
	Փոփոխությունը կատարվել է:

	
	2. Հավելված 1-ի «Մեկ պատուհան» սկզբունքով խորհրդատվական և ուղղորդման ծառայության գործունեության կարգ N 1»-ի 6-րդ կետի 6.6 ենթակետի վերաբերյալ տեղեկացվում է, որ Առողջապահության նախարարության կողմից Կառավարության 04.03.2004թ. թիվ 318-Ն որոշմամբ հաստատված բնակչության սոցիալապես անապահով ու առանձին (հատուկ) խմբերի ցանկում չընդգրկված անձանց ուղեգրման գործընթաց նախատեսված չէ, ուղեգրման գործընթացն (և սոցիալական խմբերի, և սոցիալական խմբերում չընդգրկված անձանց) իրականացվում է ԱԱՊ կազմակերպություն​ների կողմից:
	Ընդունվել է:
	Փոփոխությունը կատարվել է:

	
	3.Հավելված 3-ի «Հայաստանի Հանրապե​տություն վերադարձող քաղաքացիների կարիքների գնահատման հարցաթերթ»-ի 7.4 կետի «Պալիատիվ բժշկության/խնամքի կենտրոնում տեղավորման անհրաժեշտութ​յան» վերաբերյալ տեղեկացվում է, որ ներկայում պետական պատվերի շրջանակներում արտահիվանդանոցային և արտագնա պալիատիվ բժշկական օգնության փորձարարական ծրագիրը մեկնարկել է Երևանի «Թիվ 13 պոլիկլինիկա» ՓԲԸ-ում, որի շրջանակներում պալիատիվ բուժօգնության թիմի մասնագետների կողմից ցուցաբերվում են պալիատիվ բուժօգնության ծառայություն​ներ պոլիկլինիկայի բնակիչ հանդիսացող պալիատիվ բուժօգնության կարիք ունեցող շահառուներին:
	Ընդունվել է:
	Փոփոխությունը կատարվել է:

	
	4.Վերանայել Նախագծի իրավական բնույթը` հիմք ընդունելով Կառավարության 2018 թվականի հունիսի 8-ի թիվ 667-Լ որոշման հավելվածի 2-րդ կետի պահանջը:
	Ընդունվել է:
	Փոփոխությունը կատարվել է:

	
	5. Տեքստում «հիվանդ» բառը փոխարինել «պացիենտ» բառով, «դեղորայք» բառը` «դեղեր» բառով, իսկ Նախագծի Հավելված 3-ի 7.4-րդ կետի «կյանքին վտանգ սպառնացող հիվանդությունների» բառակապակցությունը փոխարինել «անհետաձգելի բժշկական օգնություն և սպասարկում պահանջող վիճակների և հիվանդությունների» բառակա​պակցութ​յամբ: 
	Ընդունվել է:
	Փոփոխությունը կատարվել է:

	ՀՀ աշխատանքի և սոցիալական հարցերի նախարարություն
	1. Ծրագրի բովանդակությունը չի բխում ՀՀ ժողովրդագրական իրավիճակից և հայտարարված (նախանշված) թիրախներին ու նպատակներին։ ՀՀ վերադարձող միգրանտների բնակարանային խնդիրների ժամանակավոր լուծումը կամ նրանց ուղղորդումը չափազանց կարևոր քայլեր են, սակայն դրանք համահունչ չեն առկա մարտահրավերներին և, որպես խթան, գրեթե ազդեցություն չեն ունենալու անձանց վարքագծի վրա (6 ամիս ժամկետով կացարանի վարձի փոխհատուցում կամ խորհրդատվություն ստանալու հեռանկարը բավարար չեն հայրենադարձությունը խթանելու համար)։
	Ընդունվել է:
	Փոփոխությունը կատարվել է:

	
	2. Հավելված 2-ի 1.1-ին կետից հանել «անհրաժեշտության դեպքում» բառերը՝ ամրագրելով, որ Ծառայության խորհրդատուները չարթերային չվերթներով վերադարձող​ներին դիմավորում են բոլոր դեպքերում։ Միաժամանակ, հարկ է նկատի ունենալ, որ չվերթը կարող է չլինել չարթերային։
	Ընդունվել է:
	Փոփոխությունը կատարվել է:

	
	3.«Զվարթնոց» օդանավակայանում գործի համապատասխան կենտրոն (կետ), որն ընդունված պրակտիկա է այլ երկրներում։ Կենտրոնի աշխատակցի (խորհրդատուի) հիմնական աշխատանքը կլինի յուրաքանչյուր կամավոր և հարկադրաբար վերադարձող միգրանտների մասին տեղեկատվության հավաքագրումը, նրանց տեղեկատվության տրամադրելն ու ուղղորդելը։
	Առաջարկը չի ընդունվել:
	Նմանատիպ ընդունման կենտրոնի հիմնումը նախատեսված չէ ծրագրով: Ըստ էության, ծրագրի խորհրդատուներին վերապահված է նույն գործառույթների իրականացման ապահովումը ՀՀ ՏԿԵՆ միգրացիոն ծառայությունում, որի մանրամասները շարադրված են «Մեկ պատուհան» խորհրդատվական և ուղղորդման ծառայութ​յան գործունեության  կարգում:

	
	4. Առողջական խնդիրներ ունեցող (հատկապես հետվիրահատական խնդիրներ ունեցող և խնամքի կարիք ունեցող) վերադարձող միգրանտների ամենախոցելի խմբերի (օրինակ՝ երեխա ունեցող ընտանիքներ, ընտանիքներ, որտեղ կա հաշմանդամություն ունեցող անձ և այլն) առողջապահական ծախսերի որոշակի մասը ֆինանսավորվի պետության կողմից։ Ընդ որում, եթե խոսք է գնում հարկադիր վերադարձողների մասին, ապա նրանց առողջական խնդիրների (ծախսերի) մասին տեղեկատվությունը կարելի է ստանալ և մշակել նախօրոք՝ անհրաժեշտ լրացուցիչ միջոցները նախատեսելու և համապատասխան ծառայություններ մատուցելու նպատակով:
	Առաջարկը չի ընդունվել:
	Ծրագրի շրջանակներում հատկացվող ֆինանսական միջոցներով հնարավոր չէ բավարարել տվյալ խմբի շահառուների կարիքները:

	
	5. Ներառել վերադարձող միգրանտների ընտանիքների նախադպրոցական և դպրոցական տարիքի երեխաների վերաինտեգրման աջակցություն՝ օրինակ՝ լեզվի ուսուցանման կամ նախադպրոցական ուսումնական հաստատությունների վարձավճարի փոխհատուցման տեսքով։
	Առաջարկը չի ընդունվել:
	Ծրագրի շրջանակներում հատկացվող ֆինանսական միջոցներն ուղղվելու են խոցելի իրավիճակում  գտնվող խմբերի՝ առավել հրատապ լուծում պահանջող կարիքների բավարարմանը:

	ՀՀ անվտանգության խորհուրդ
	1.Նախագծում պահպանված չէ ոճային միատեսակ մոտեցումը, մասնավորապես՝ ՀՀ կառավարության որոշման տարբեր հավելվածներ տարբեր կերպ են վերնագրված, օրինակ՝ Հավելված 1-ում և 3-ում նշվում է ‹‹ՀՀ վերադարձող քաղաքացիներ››, իսկ Հավելված 4-ում՝ ‹‹ՀՀ հարկադիր վերադարձող քաղաքացիներ›› արտահայտությունը: Անհրաժեշտ է պահպանել ոճային միատեսակ մոտեցում:
	Ընդունվել է:
	Փոփոխությունը կատարվել է:

	
	2. Օգտագործվում են եզրույթներ, որոնց կիրառումը միանշանակ չի մեկնաբանվում: Օրինակ՝ Հավելված 1-ի 2-րդ կետի բ) ենթակետում նշվում է ‹‹այլ երկրներից արտաքսված և վտարված ՀՀ քաղաքացիներ›› եզրույթները, իսկ գ) ենթակետում՝ ‹‹ՌԴ-ից դատական կարգով արտաքսված կամ վտարված ՀՀ քաղաքացիներ››: Նման ձևակերպումից չի հասկացվում՝ ինչու՞ ՌԴ-ն մյուս երկրների թվում նախատեսված լինելուց բացի նորից հիշատակվում է առանձնացված ենթակետով: Այս ձևակերպումն ընդունելի կլիներ այն պարագայում, երբ տարբերվող ընթացակարգ նախատեսվեր այլ երկրներից և ՌԴ-ից վերադարձած ՀՀ քաղաքացիների ինտեգրման համար, ինչը Նախագծում բացակայում է:
	Ընդունվել է:
	Փոփոխությունը կատարվել է:

	
	3. Նշելով ‹‹արտաքսված և վտարված›› եզրույթները, այնուհետև առանձնացնելով ‹‹դատական կարգով արտաքսված կամ վտարված››, կիրառելով տարբեր շաղկապներ և հատկապես նշելով դատական կարգով արտահայտությունը, նույնպես միանշանակ չի հասկացվում: Սա բացատրվում է նրանով, որ միգրացիոն գործընթացների դեպքում կիրառվող եզրութաբանության մեջ ‹‹արտաքսում›› և ‹‹վտարում›› եզրույթները ենթադրում են դատական կամ վարչական կարգով անձի հարկադիր հեռացումը կոնկրետ երկրից, հետևաբար, հարց է առաջանում՝ ինչո՞վ է պայմանավորված առանձին եզրույթները հիշատակելը, եթե դա հնարավոր է սահմանել մի եզրույթի կիրառմամբ, որը զերծ կպահի նաև տարակարծիք մեկնաբանություններից: Եթե այս նախագծի իմաստով տարբերություն է դրվում կիրառվող եզրույթների մեջ, նպատակահարմար է նախ մեկնաբանել այդ եզրույթները, ապա՝ եզրույթների շարքում ավելացնել նաև ‹‹հարկադիր վերադարձ›› եզրույթը, որը նույնպես կիրառվում է միգրացիոն մասնագիտական եզրութաբա​նության մեջ:
	Ընդունվել է:
	Փոփոխությունը կատարվել է: 
Արտաքսումը պետության համապատասխան մարմնի կողմից իրականացվող գործողություն է՝ պետության տարածքից անձի կամ անձանց (քաղաքացի չհանդիսացող կամ քաղաքացիություն չունեցող)՝ իր կամ իրենց կամքին հակառակ հեռացումն ապահովելու մտադրությամբ և հետևանքներով։
Վտարումը պետության կողմից իր ինքնիշխանության իրականացմանն ուղղված գործողություն է, որը կատարվում է քաղաքացի չհանդիսացող անձին այդ պետության տարածքից դեպի նրա ծագման երկիր կամ երրորդ երկիր հեռացնելով՝ նրան իր երկրում ընդունելը մերժելուց կամ մնալու թույլտվությունը դադարեցնելուց հետո։                                      Եթե անձի՝ իր ծագման երկիր վերադարձի վերաբերյալ որոշումը կայացվել է դատական կարգով, ապա տվյալ երկիր մուտք գործելու իրավունքը հնարավոր է վերականգնել միայն դատական կարգով:

	
	4. Չի հասկացվում Նախագծի Հավելված 1-ի 2-րդ կետի բ) և գ) ենթակետերում ‹‹և›› ու ‹‹կամ›› շաղկապների կիրառության նպատակը, քանի որ ‹‹և›› շաղկապի կիրառման դեպքում հասկացվում է, որ անհրաժեշտ է արտաքսման և վտարման միաժամանակ առկայությունը, իսկ ‹‹կամ›› շաղկապի դեպքում հասկացվում է, որ ‹‹արտաքսում›› կամ ‹‹վտարում›› եզրույնթերից որևէ մեկի առկայության դեպքում այս Նախագծով սահմանված ընթացակարգերը տարածվում են այդ անձի վրա (‹‹Նորմատիվ իրավական ակտերի մասին›› ՀՀ օրենք): Հետևաբար, անհրաժեշտ է քննարկել և հստակեցնել սույն Նախագծի կոնտեքստում ճիշտ եզրույթի կիրառումը, ինչպես նաև մեկից ավելի եզրույթ կիրառելու դեպքում առաջարկվում է օգտագործել ‹‹կամ›› շաղկապը: 
	Ընդունվել է:
	Փոփոխությունը կատարվել է:

	
	5. Նախագծի Հավելված 1-ի 2-րդ կետում նշված ծրագրի շրջանակներում աջակցություն ստանալու հարցում հաշմանդամություն ունեցող անձանց հետ մեկտեղ առաջնահերթությունը պետք է սահմանել նաև անհետաձգելի բուժօգնության կարիք ունեցող անձանց համար, քանի որ եթե առաջին դեպքում մարդու առողջության և անձնական սպասարկումն ապահովելն է առաջնահերթ, ապա այդ հարթության վրա չի կարող անտեսվել նաև մարդու կյանքը, որը պետության կողմից պաշտպանվող բարձրագույն արժեք է: 
	Ընդունվել է:
	Փոփոխությունը կատարվել է:

	
	6.Ժամանակավոր կացարանի սուբսիդա​վորման համար գումարի չափը սահմանել տրամադրման պահին կադաստրային արժեքի չափի որոշակի տոկոսայնությամբ, ինչպես նաև նախատեսել որևէ մեխանիզմ՝ ըստ ընտանիքի անդամների քանակի տրամադրվող գումարի չափի որոշման համար:
	Առաջարկը չի ընդունվել:
	Ժամանակավոր կացարանի սուբսիդավորման համար հստակ գումար է նախատեսված և հնարավոր չէ անել որևէ փոփոխություն:

	
	7. Նախագծով առաջնային աջակցություն դիտարկվում և ֆինանսավորվում է միայն կացարանի գումարի սուբսիդավորումը, այն էլ՝ 6 ամիս ժամկետով: Իսկ կացարանի տրամադրման համար դիմում ներկայացնելիս Նախագծով անհրաժեշտ տեղեկատվության մեջ պարտադիր պահանջ է եկամտի չափի մասին նշումը: Չպետք է անտեսել, որ այս Նախագծի շահառուներն այլ երկրներում առնվազն 1 տարի ապրած և հարկադրաբար վերադարձած անձինք են, ովքեր հիմնականում լքել են ՀՀ-ն իրենց պատկանող ողջ գույքը վաճառելուց հետո և գործազուրկ են, հետևաբար, հարկադրաբար ՀՀ վերադառնալու պարագայում չի կարող խոսք լիենլ որևէ եկամտի մասին: Արդյունքում ստացվում է, որ առաջարկվող ծրագիրը, անգամ պետության կողմից կացարանի գումարի սուբսիդավորման պարագայում, չի կարող սպասարկել ՀՀ վերադարձած անձանց կարիքները:
	Առաջարկը չի ընդունվել:
	Ոչ բոլոր դեպքերում են վերադարձողներն ունենում կացարանի կարիք: Այնուամենայնիվ, Հայաստանում եկամտի աղբյուր ունենալու մասին տեղեկատվության տրամադրումը անհրաժեշտ է միայն կարիքների գնահատման հարցաթերթը լրացնելիս: Կացարանի տրամադրման համար դիմում ներկայացնելիս պարտադիր պահանջ է միայն ընտանիքի  անդամների անձը հաստատող փաստաթղթերը և սեփականության իրավունքով բնակելի տարածություն չունենալը հավաստող փաստաթուղթ ներկայացնելը:

	
	8.Առաջարկվում է պետական ծրագրի նախագծում առաջարկվող աջակցության բաղադրիչների մեջ ներառել նաև աշխատանքի ընդունման և զբաղվածության ապահովման բաղադրիչը, քանի որ դա վերադարձած անձանց ինտեգրման հիմնական գրավականն է, որը կապահովի նաև այդ անձանց եկամուտը:
	Առաջարկը չի ընդունվել:
	Այս պարագայում կարևոր, սակայն ոչ հրատապ լուծում պահանջող խնդիր է աշխատանքի ընդունման և զբաղվածության ապահովման բաղադրիչը, քանի որ ծրագրի շրջանակներում նախատեսված է աջակցություն տրամադրել առավել հրատապ խնդիրներ ունեցող և խոցելի իրավիճակում գտնվող անձանց: 

	
	9. Նախագծի 2-րդ Հավելվածով սահմանված կարգի 12-րդ կետում նշվում է, որ Ծառայության պետը 2 աշխատանքային օրվա ընթացքում որոշում է ընդունում դիմողին փոխհատուցում տրամադրելու կամ փոխհատուցման տրամադրումը մերժելու մասին: Մինչդեռ, կարգով որևէ մեխանիզմ չի առաջարկվում Ծառայության պետի մերժման որոշումը վիճարկելու համար, որը, կարծում ենք, առաջարկվող կարգը դարձնում է խիստ կամայական և անձին զրկում է բողոքարկելու իրավունքից:
	Առաջարկը չի ընդունվել:
	Ծրագրով սահմանված են շահառուների ընտրության հստակ չափանիշները և կարգը: Շահառուն ստանում է համապատասխան աջակցությունը միայն սահմանված չափանիշներին համապատասխանելու դեպքում: 

	
	10.Միանշանակ չի հասկացվում Նախագծով նախատեսված ‹‹ուղղորդում›› մեխանիզմը, քանի որ ինքնին եզրույթը չի բացահայտում մեխանիզմի էությունը, ինչպես նաև Նախագծով նախատեսված ընթացակար​գերից չի հասկացվում՝ դա վերաբերում է պարզապես կոնկրետ բժշկական որակավորում ունեցող մասնագետի մոտ ուղղորդելուն, թե իր մեջ ներառում է այդ մասնագետի կողմից անվճար բժշկական օգնություն ստանալը: Հետևաբար, կարծում ենք, այս հարցի կապակցությամբ ևս Նախագծում հստակեցումներ են հարկավոր:
	Ընդունվել է:
	Փոփոխությունը կատարվել է։

	
	11.Ներկայացված նախագիծը ոճային իմաստով և ոլորտի կարգավորման տեսանկյունից կարծում ենք ամբողջական և վերջնական չէ, ապահովված չէ նաև ‹‹Նորմատիվ իրավական ակտերի մասին›› ՀՀ օրենքով սահմանված համապատասխան համարակալումը, հետևաբար Նախագիծը վերանայման կարիք ունի:
	Ընդունվել է:
	Փոփոխությունը կատարվել է։

	ՀՀ կրթության, գիտության, մշակույթի և սպորտի նախարարություն
	Անհրաժեշտ է հստակեցնել «ՀՀ վերադարձող քաղաքացիների վերաինտեգրմանն ուղղված առաջնային աջակցության պետական ծրագրի մասին» ՀՀ կառավարության որոշման նախագծի հավելված 4-ի 6-րդ՝ «Դպրոցական կրթություն/ վերապատրաս​տում» կետի ձևակերպումը՝ ներառելով միայն ՀՀ ԿԳՄՍ նախարարության լիազորություն​ների շրջանակներում իրականացվող վերապատ​րաս​տումների տեսակները:

	Ընդունվել է ի գիտություն:
	Նախագծում կատարված փոփոխությունների համաձայն նախագծից հանվել է 4-րդ հավելվածը:

	ՀՀ ֆինանսների նախարարություն
	Հայաստան հարկադիր վերադարձող քաղաքացիների բնակարանների վարձակալության սուբսիդավորման համար ֆինանսական միջոցներ նախատեսված չեն ինչպես ՀՀ 2019 թվականի պետական բյուջեով, այնպես էլ Ազգային ժողով ներկայացված 2020 թվականի ՀՀ պետական բյուջեի նախագծով:
	Ընդունվել է ի գիտություն:
	  «Հայաստանի Հանրապետություն հարկադիր վերադարձող քաղաքացիների վերաին​տեգրմանն ուղղված առաջնային աջակ​ցության պետական ծրագրի մասին» ՀՀ կառավարության որոշման նախագծի ընդունման կապակցությամբ պետական բյուջեից լրացուցիչ ֆինանսական միջոցներ չեն պահանջվում, քանի որ Հայաստանի Հանրապետության 2020 թվականի պետական բյուջեում Հայաստանի Հանրապետության տարածքային կառավարման և ենթակառուցվածքների նախարարության միգրացիոն ծառայությանը՝ «Աջակցություն փախստականների ինտեգրմանը» 1070 ծրագրով «Հայաստանի Հանրապետություն վերադարձող քաղաքացիների վերաինտեգրմանն ուղղված առաջնային աջակցության պետական ծրագրի» 12004 միջոցառման իրականացման համար նախատեսվել է 13,800,0 հազ ՀՀ դրամ, համաձայն՝ «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի  1-ին Հավելվածի, 2-րդ Աղյուսակի։



	ՀՀ ոստիկանություն
	Առարկություններ և առաջարկություններ չկան։
	Ընդունվել է ի գիտություն:
	 

	ՀՀ ազգային անվտանգության ծառայություն
	Առարկություններ և առաջարկություններ չկան։
	Ընդունվել է ի գիտություն:
	 

	ՀՀ արտաքին գործերի նախարարություն
	Առաջարկում ենք քննարկել Նախագծում Հավելված N 1-ի 3-րդ մասի (Կարիքները և դրանց լուծումները) 1.2 կետի 1-ին պարբերությունը և 1.3 կետը պահպանելու անհրաժեշտությունը։
	Ընդունվել է:
	Փոփոխությունը կատարվել է։

	Սփյուռքի գործերի գլխավոր հանձնակատարի գրասենյակ
	1. Կացարանի կարիք ունեցող հարկադիր վերադարձող շահառուները, Ծրագրի 4-րդ կետում ներառված «Ծախսերը» բաժնի 1.2 ենթակետը սահմանել է, որ շահառու են վերադարձողների 10 տոկոսը (38 ընտանիք), սակայն ավելի մեծ պահանջարկի դեպքում լուծման համար հստակ մեխանիզմ չի առաջարկված, քանի որ կարիքների գնահատման հարցաթերթիկի միջոցով դուրս մնացածները նույնպես պոտենցիալ շահառուներին հավասար կարիքավոր կարող են լինել: 

Առաջարկում ենք ունենալ հստակ մեխանիզմ:
	Առաջարկը չի ընդունվել:
	Սա ՀՀ վերադարձող քաղաքացիների վերաինտեգրման ուղղությամբ մշակված առաջին պետական ծրագիրն է և հատկացվող ֆինանսական միջոցները նույնպես սուղ են:  Եթե պիլոտային ծրագիրը հաջողվի և ունենա հետագա շարունակություն, կփորձենք ընդլայնել նաև աջակցություն ստանալու կարիք ունեցող շահառուների ցանկը: 



	
	2. Ծրագրի 2-րդ կետը՝ «Թիրախային խմբերը», որպես շահառու թիրախային խումբ սահմանում է այն քաղաքացիների խումբը, որոնց շարքում առաջնահերթություն է տրվում բազմազավակ ընտանիքներին (4 և ավելի երեխաներ ունեցող), սակայն խոցելի են նաև 3 երեխաներ ունեցող ընտանիքները: Այդ կապակցությամբ առաջարկում ենք ընդլայնել հիշյալ թիրախային խումբը՝ լուծելով նաև այդ կարիքավոր ընտանիքների հարցը:
	Առաջարկը չի ընդունվել:
	Վերոնշյալ դիտարկումը վերաբերում է նաև այս առաջարկին:

	
	3. Ծրագրում սահմանվել է, որ շահառու կարող են դառնալ առնվազն մեկ տարի արտերկրում բնակվելուց հետո Հայաստանի Հանրապետություն վերադարձած ՀՀ այն քաղաքացիները, ովքեր վերադարձից հետո առավելագույնը երեք ամսվա ընթացքում դիմել են Ծրագրին՝ աջակցություն ստանալու նպատակով։ 

Առաջարկում ենք հիմնավորել նշված ժամկետները:
	Ընդունվել է ի գիտություն:
	Նշված ժամանակահատվածն ընդունված չափանիշ է միջազգային կազմակերպությունների կողմից իրականացվող ծրագրերում:


	ՀՀ պետական եկամուտների կոմիտե
	Առարկություններ և առաջարկություններ չկան։
	Ընդունվել է ի գիտություն:
	

	ՀՀ կադաստրի կոմիտե
	Առաջարկություններ և առարկություններ չունենք: Միաժամանակ նախագծով անհրաժեշտ է սահմանել  այն իրավակարգավորումը, որի դեպքում շահառու հանդիսացող անձը կարող է միաժամանակ հանդիսանալ պարտադիր զինվորական ծառայություն անցնելու պարտականության կրող, և (կամ) կարող են լինել վերջինիս ազատությունը օրենքով սահմանված կարգով սահմանափակելու հիմքեր:


	Ընդունվել է ի գիտություն:
	

	ՀՀ արդարադատության նախարարություն
	1. Նախագծի (այսուհետ՝ նախագիծ) բնույթի մասին նշող «Ն» տառն անհրաժեշտ է փոխարինել «Լ» տառով՝ ելնելով Հայաստանի Հանրապետության կառավա​րության 2018 թվականի հունիսի 8-ի «Հայաստանի Հանրապետության կառավա​րության աշխատակարգը հաստատելու մասին» 667-Լ որոշման հավելվածի 2-րդ կետի պահանջներից

	Ընդունվել է:
	Փոփոխությունը կատարվել է։

	
	2. Նախագծի 4-րդ կետի «պաշտոնական» բառն անհրաժեշտ է հանել՝ ելնելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջներից:
	Ընդունվել է:
	Փոփոխությունը կատարվել է։

	
	3. Նախագծի հավելվածի ենթակետերի համարակալումն անհրաժեշտ է համապատասխանեցնել «Նորմատիվ իրա​վա​կան ակտերի մասին» օրենքի 14-րդ հոդվա​ծի 5-րդ մասի պահանջներին:
	Ընդունվել է:
	Փոփոխությունը կատարվել է։

	
	4. Նախագծի 1-ին հավելվածի 2.1 կետի «բ» ենթակետով նախատեսվում է, որ ծրագրի թիրախային խումբը հարկադիր վերադարձող ՀՀ քաղաքացիներն են, այդ թվում՝ օտարերկրյա պետություններից, այդ թվում ՌԴ-ից (դատական կարգով)  արտաքսված կամ վտարված ՀՀ քաղաքացիները: Այս առումով պարզ չէ, թե ինչով է պայմանավորված ՌԴ-ն մյուս երկրներից առանձնացված հիշատակելը այն պարագայում, երբ բոլոր երկրների՝ այդ թվում ՌԴ-ի համար սահմանված է քաղաքացիների ինտեգրման միևնույն ընթացակարգ:
	Ընդունվել է:
	Փոփոխությունը կատարվել է։

	
	5. Նախագծի 1-ին հավելվածի 2.2-րդ կետով սահմանված է ծրագրի շրջանակներում աջակցություն ստանալու առաջնահեր​թություն ունեցող անձանց շրջանակը, մինչդեռ նախատեսված չեն դրույթներ, թե միևնույն պայմանների դեպքում ինչ չափանիշների հիման վրա և ինչ հաջորդականությամբ է որոշվելու հիշյալ կետում ներկայացված անձանց ծրագրի շահառու դարձնելը՝ հաշվի առնելով, որ ծրագրով նախատեսվում է շահառու դարձնել ընդամենը 38 ընտանիք:
	Ընդունվել է:
	Փոփոխությունը կատարվել է։

	
	6.Նախագծում հիմնավորված չէ օրենքով սահմանած կարգից դուրս այլ՝ այդ թվում ՀՀ հարկադիր վերադարձող քաղաքացիների համար համաներման կարգ սահմանելու անհրաժեշտությունը:
	Ընդունվել է:
	Փոփոխությունը կատարվել է։

	
	7.Նախագծի 2-րդ հավելվածի 1-ին կետում «ՀՀ ՏԿԵՆ» հապավումն անհրաժեշտ է բացել՝ ելնելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջներից:
	Ընդունվել է:
	Փոփոխությունը կատարվել է։

	
	8.Նախագծով կարգավորված չեն կանոնավոր չվերթներով Հայաստանի Հանրապետություն վերադարձող անձանց դիմավորման հետ կապված հարաբերությունները, ուստի առաջարկում ենք 2-րդ հավելվածի 1.1 կետից հանել «չարթերային» բառը, կամ «չարթերային» բառից հետո լրացնել «կամ կանոնավոր» բառերը:
	Առաջարկը չի ընդունվել:
	Ծառայության խորհրդատուները «Զվարթնոց» օդանավակայանում դիմավորելու են միայն չարթերային չվերթներով հարկադիր վերադարձող​ քաղաքացիներին՝ վերջիններիս տրամադրելով տեղեկատվություն վերադարձից հետո Հայաստանում վերաինտեգրման հնարավորությունների և իրականացվող ծրագրերի վերաբերյալ:


	
	9. Նախագծի 2-րդ հավելվածի 2-րդ կարգում «կադաստրի կոմիտե» բառերից առաջ նշված «կառավարությանն առընթեր» բառերն անհրաժեշտ է հանել՝ ելնելով Հայաստանի Հանրապետության վարչա​պետի 2018 թվականի հունիսի 11-ի «Հայաստանի Հանրապետության անշարժ գույքի կադաստրի կոմիտեի կանոնա​դրությունը սահմանելու մասին» 749-Լ որոշման դրույթներից:
	Առաջարկը չի ընդունվել:
	«Գույքի նկատմամբ իրավունքների պետական գրանցման մասին» ՀՀ օրենքի՝ 2019 թվականի հուլիսի 27-ին ուժի մեջ մտնող փոփոխությունների համաձայն, Հայաստանի կադաստրի պետական կառավարման մարմնի պաշտոնական անվանումն այդուհետ ոչ թե Անշարժ գույքի կադաստրի կոմիտե է, այլ Կադաստրի կոմիտե։

	
	10.Նախագիծն անհրաժեշտ է համաձայ​նեցնել Պետական եկամուտների կոմիտեի հետ:
	Ընդունվել է ի գիտություն:
	Նախագիծն ուղարկվել է ՀՀ պետական եկամուտների կոմիտե ս․թ․ հոկտեմբերի 1-ին՝ թիվ 
N 01/15․1/15471-19 գրությամբ, սակայն Կոմիտեի կողմից նախագծի վերաբերյալ առաջարկություններ և դիտողություններ չեն ներկայացվել։ 

	
	11. Նախագիծը խնդրահարույց է անձնական տվյալների մշակման օրինականության սկզբունքի տեսանկյունից: 
Ուստի, անհրաժեշտ է կամ հիմնավորել Նախագծում նշված անձնական տվյալների մշակման՝ օրենքներով ուղղակիորեն նախատեսված լինելը կամ բացառել Նախագծի անձնական տվյալների մշակում նախատեսող դրույթները:
	Ընդունվել է ի գիտություն: 
	Հիմք ընդունելով «Անձնական տվյալների պաշտ​պա​նության մասին» օրենքի 8-րդ հոդվածի 1-ին մասի 1-ին կետի պահանջները, համաձայն որի

 «1. Անձնական տվյալներ մշակելը օրինական է, եթե՝

1. տվյալները մշակվել են օրենքի պահանջների պահպանմամբ, և տվյալների սուբյեկտը տվել է իր համաձայնությունը, բացառությամբ սույն օրենքով կամ այլ օրենքներով ուղղակիորեն նախատեսված դեպքերի»,
ինչպես նաև նույն օրենքի 9-րդ հոդվածի 1-ին և 2-րդ մասերի պահանջները, համաձայն որոնց
 «1. Տվյալների սուբյեկտը կարող է տալ իր համաձայնությունը անձամբ կամ ներկայացուցչի միջոցով, եթե լիազորագրով հատուկ նախատեսված է նման լիազորություն,
2. Համաձայնության հիման վրա մշակվող տվյալները պահպանվում են այն ժամկետով, որն օբյեկտիվորեն անհրաժեշտ է տվյալներ մշակելու նպատակներն իրականացնելու համար, կամ համաձայնությամբ սահմանված ժամկետով»,
Ուստի Նախագծում չի խախտվում անձնական տվյալների մշակում նախատեսող դրույթների օրինականությունը:


	ՀՀ վարչապետի աշխատակազմ

	1.Անհասկանալի է «ՀՀ հարկադիր վերադարձող»-ների համար ծրագրի սահմանումը՝ հաշվի առնելով, որ ՀՀ կառավարության 08.02.2019թ. 65-Ա որոշմամբ հաստատված ՀՀ կառավարության ծրագրի հավելվածի 6.7-րդ կետով որպես առաջնահերթություն սահմանված է առհասարակ ՀՀ վերադարձող քաղաքացիների, ինչպես նաև ՀՀ-ում ապաստան ստացած և փախստական ճանաչված ու իմիգրանտների ինտեգրման միասնական քաղաքակա​նության մշակումը:
	Ընդունվել է ի գիտություն:
	Ներկայացված նախագծով ՀՀ կառավարության 08.02.2019թ. 65-Ա որոշմամբ հաստատված ՀՀ կառավարության ծրագրի հավելվածի 6.7-րդ կետը կատարված չի կարող համարվել և բնականաբար, ՀՀ վերադարձող քաղաքացի​ների, ինչպես նաև ՀՀ-ում ապաստան ստացած և փախստական ճանաչված ու իմիգրանտների ինտեգրման միասնական քաղաքակա​նության մշակումը շարունակում է մնալ առաջնահերթություններից մեկը։ Սույն ծրագրի ընդունումը պայմանավորված է փաստացի հարկադիր վերադարձողների խնդիրներին արագ արձագանքելու և միջոցառումներ իրականացնելու հրատապությամբ։ ՀՀ-ում  տարեկան միջին հաշվով հարկադիր վերադառնում են շուրջ 300 անձինք, որոնց ծրագրի բացակայության պայմաններում աջակցություն հնարավոր չէ տրամադրել։ 

	
	2. Հակասական է նախագծի N 1 հավելվածի 1-ին կետը, քանի որ մի կողմից ասվում է ՀՀ վերադարձողներ, մյուս կողմից՝ հարկադիր վերադարձողներ, այդ թվում ՝ կամավոր և հարկադիր: «Հարկադիր վերադարձող» և «վերադարձող» տերմինների հետ կապված անհրաժեշտ է առհասարակ վերանայել նախագիծը:
	Ընդունվել է:
	Փոփոխությունը կատարվել է։

	
	3. Նախագծի վերաբերյալ բացակայում է հանրային քննարկման տեղեկանքը՝ հաշվի առնելով ՀՀ կառավարության 10.10.18թ. N 1146-Ն որոշման հավելվածի 3-րդ կետը:
	Ընդունվել է:
	Տեղեկանքը ներկայացվել է։

	
	4. Նախագծի նախաբանում անհրաժեշտ է հղում կատարել նաև համապատասխան ոլորտի ռազմավարությանը կամ կառավա​րության ծրագրի համապատասխան կետին, որից բխում է տվյալ ծրագիրը:
	Ընդունվել է:
	Փոփոխությունը կատարվել է։

	
	5. Նախագծի 20-րդ կետում նշված է ՀՀ հարկադիր վերադարձած այն քաղաքացիները, ովքեր ընդգրկված են (…) սահմանված թիրախային խմբում և ունեն առողջապահական հրատապ խնդիրներ, ըստ իրենց կարիքների ենթակա են համապատասխան առողջապահական հաստատություններում տեղավորման և բուժման, որն իրականացվելու է ուղղորդման գործուն մեխանիզմի միջոցով: Այս պարագայում հստակեցման կարիք ունի պետության դերը տվյալ իրավիճակում: Եթե  այն հանդիսանում է տեղեկատվական բնույթի, ապա այն նպատակահարմար է կատարել տեղեկատվական աջակցության շրջանակներում, իսկ հակառակ պարագայում լրացուցիչ հստակեցման կարիք ունի, թե ծրագրի շրջանակներում ինչպես է իրականացվելու  տեղավորման և բուժման հետ կապված հարաբերությունները:   
	Ընդունվել է ի գիտություն:
	Առողջապահական խնդիրների լուծման նպատակով վերադար​ձողների ուղղորդումն իրականացվելու է տեղեկատվական աջակցության շրջանակներում:

Առողջության հրատապ խնդիրներ ունեցող վերադարձողները, ըստ իրենց կարիքների, բանավոր տեղեկատվության տրամադրման միջոցով ուղղորդվելու են ԱԱՊ (առողջության առաջնային պահպանման) կազմակեր​պությու​ններ։ 



	
	6. Նախագծի հավելված 1-ի  30-րդ կետում, որպես շահառուների ընտրության հայտանիշ նշված է 2 կետ՝ ա) Ծրագրում սահմանված թիրախային խմբում ընդգրկված լինելը, և բ) սեփականության իրավունքով բնակելի տարածություն չունենալը, որոնք կարծում ենք բավարար չէ, որպես շահառու ներգրավելու համար, քանի որ հնարավոր են իրավիճակներ, երբ դիմումատուն բավարարի նշված 2 կետերին, սակայն ունենա բավարար միջոցներ սեփական կացարան ապահովելու համար:
	Ընդունվել է ի գիտություն:
	Շահառուների ընտրության հայտանիշները սահմանելիս լրացուցիչ այլ պահանջներ առաջ չեն քաշվել՝ գործընթացը հնարավորինս արագ և արդյունավետ կազմակերպելու նպատակով:
Այնուամենայնիվ, դիմումատուի՝ սեփական միջոցներով կացարան ապահովելու անհնարինության վերաբերյալ հայտարարության համապատաս​խան կետն ավելացվել է փոխհատուցում տրամադրելու մասին դիմումի մեջ:

Վարչարարության հիմունքների և վարչական վարույթի մասին օրենքի 10-րդ հոդվածի 1-ին մասի 1-ին կետի համաձայն՝ Վարչական մարմնի կողմից քննարկվող փաստական հանգամանքների վերաբերյալ անձի ներկայացրած տվյալները, տեղեկությունները համարվում են հավաստի բոլոր դեպքերում, քանի դեռ վարչական մարմինը հակառակը չի ապացուցել:

Նույն հոդվածի 2-րդ մասի համաձայն՝ անձինք պատասխանատվություն են կրում վարչական մարմիններին կեղծ տվյալներ, տեղեկություններ ներկայացնելու համար:



	
	7. Հավելված 1-ի 38-րդ կետում նշված է ՝ «39-րդ կետում թվարկված անհրաժեշտ փաստաթղթերը...», սակայն 39-րդ կետում բացակայում է, որևէ փաստաթղթերի թվարկում: Վերոնշյալը վերաբերում է նաև հավելված 1-ի 35-րդ կետին, որում հղում է կատարվում հավելվածի 37-րդ կետին:
	Ընդունվել է:
	Փոփոխությունը կատարվել է:

	
	8. Հավելված 1-ի 46-րդ կետում նախատեսված է փոխհատուցման տրամադրման դադարեցման հիմքերը, որի գ) պարբերությունը սահմանում է փոխհատուցման դադարեցում, երբ դիմողը  մեկնել է   Հայաստանի  Հանրապետությունից: Այս պարագայում  կարգավորման  շրջանակից դուրս է մնում օրինակ այն դեպքերը, երբ կացություն տրամադրվում է բազմազավակ ընտանիքներին, և դիմումատուն, առանց ընտանիքի մյուս անդամների, մեկնում է ՀՀ-ից:
	Ընդունվել է:
	Փոփոխությունը կատարվել է: 
Սահմավել է, որ  այն դեպքում, երբ դիմողը մեկնում է ՀՀ-ից,  ՀՀ-ում գտնվող վերջինիս ընտանիքի անդամը կարող է դիմել ծառայություն՝ դիմումատուի փոխարեն իրեն շահառու ճանաչելու նպատակով։ 



	
	9. Նախագծի հավելված 1-ի 6-րդ կետում անհրաժեշտ է հստակեցնել «ինչպես ցույց են տալիս հետազոտությունները» եզրույթը, ինչպես նաև հստակ նշել միայն այն հիմնախնդիրնեը, որոնց վերաբերում է տվյալ ծրագիրը:
	Ընդունվել է:
	Փոփոխությունը կատարվել է: 

Եզրույթը հանված է։ 

	
	10. Նախագծի հավելված 1-ի  մի շարք կետերում նշվում է՝ «պատշաճ ուղղորդում», «ուղղորդվելու են դեպի համապատասխան հաստատություն», «ուղղորդման գործուն մեխանիզմներ» և նմանատիպ ձևակերպումներ, ինչը, մեր կարծիքով, խնդրահարույց է իրավական որոշակիության տեսանկյունից, քանի որ պարզ չէ, թե ինչպես է իրականացվելու նշված ուղղորդումը (տրամադրվելու է գրավոր ուղեգիր թե բանավոր տեղեկություն) և թե որո՞նք են այդ գործուն մեխանիզմները (նախագծի հավելվածի կետեր՝  8.3, 8.3.1, 20, 23 և այն):
	Ընդունվել է:
	Փոփոխությունը կատարվել է:
Ձևակերպումները հստակեցվել են ըստ մասնավոր դեպքերի։



	
	11. Նախագծում պահպանված չեն «Նորմատիվ իրավական ակտերի մասին» ՀՀ օրենքով սահմանված իրավական տեխնիկայի կանոնները (հղումներ, համարակալում, իրավական ձևակերպումներ (հապավումներ, ծանոթագրություններ և այլն), որոնք կներկայացվեն աշխատանքային կարգով:
	Ընդունվել է:
	Փոփոխությունը կատարվել է:

	
	12. Անհասկանալի է «ՀՀ հարկադիր վերադարձող»-ների համար ծրագրի սահմանումը՝ հաշվի առնելով, որ ՀՀ կառավարության 08.02.2019թ. 65-Ա որոշմամբ հաստատված ՀՀ կառավարության ծրագրի հավելվածի 6.7-րդ կետով որպես առաջնահերթություն սահմանված է առհասարակ ՀՀ վերադարձող քաղաքացիների, ինչպես նաև ՀՀ-ում ապաստան ստացած և փախստական ճանաչված ու իմիգրանտների ինտեգրման միասնական քաղաքակա​նության մշակումը:
	Ընդունվել է ի գիտություն:
	Ներկայացված նախագծով ՀՀ կառավարության 08.02.2019թ. 65-Ա որոշմամբ հաստատված ՀՀ կառավարության ծրագրի հավելվածի 6.7-րդ կետը կատարված չի կարող համարվել և բնականաբար, ՀՀ վերադարձող քաղաքացի​ների, ինչպես նաև ՀՀ-ում ապաստան ստացած և փախստական ճանաչված ու իմիգրանտների ինտեգրման միասնական քաղաքակա​նության մշակումը շարունակում է մնալ առաջնահերթություններից մեկը։ Սույն ծրագրի ընդունումը պայմանավորված է փաստացի հարկադիր վերադարձողների խնդիրներին արագ արձագանքելու և միջոցառումներ իրականացնելու հրատապությամբ։ ՀՀ-ում  տարեկան միջին հաշվով հարկադիր վերադառնում են շուրջ 300 անձինք, որոնց ծրագրի բացակայության պայմաններում աջակցություն հնարավոր չէ տրամադրել։

Ինչ վերաբերում է վերադարձած  անձանց  համապատասխան հաստատություններ ուղղորդման գործընթացին, այն սահմանվել է ՀՀ կառավարության 2017 թ. օգոստոսի 31-ի նիստի N 37 արձանագրային որոշման հավելվածի 3-րդ կետի 1-ին ենթակետի «դ. Գործողության» «2-րդ Միջոցառման» շրջանակներում։


	
	13. Ըստ էության նախագիծը նախատեսված է ՀՀ հարկադիր վերադարձողների համար, մինչդեռ շարունակվում են նախագծում մնալ ՀՀ վերադարձողների վերաբերյալ որոշ կարգավորումներ:
	Ընդունվել է ի գիտություն:
	Տեղեկատվական աջակցությունը տրամադրվելու է բոլոր վերադարձող ՀՀ քաղաքացիներին՝ անկախ վերադարձի տեսակից։ Ժամանակավոր կացարանով ապահովումը նախատեսվում է միայն հարկադիր վերադարձողների համար։ 


